
14 iyun 2022-ci il, çərşənbə axşamı6

 1993-cü ilin 15 iyun tarixindən 
29, 1997-ci ilin iyun ayında həmin 
tarixin milli qurtuluş bayramı elan 
edilməsindən isə 25 il keçir.

Tarixçilər haqlı opla-
raq göstərirlər ki, bu günün 
mahiyyətini dərk etmək və müvafiq 
nəticələr çıxararaq ibrət almaq 
müstəqil dövlətimizin bugününü, 
gələcək inkişaf perspektivlərini 
müəyyənləşdirmək baxımından 
vacibdir. Bunun üçün, ilk növbədə 
15 iyunadək olan müstəqillik 
illərindəki ictimai-siyasi şəraitə 
və ondan sonrakı dövrə nəzər 
yetirmək zəruridir. 

Hər il ölkəmizdə Milli Qurtuluş 
Günü kimi ümummilli təntələrlə 
qeyd edilən bu tarixi gün bir sıra 
səciyyəvi xarakteri ilə diqqəti cəlb 
edir. Azərbaycanın tərəqqi yoluna 
çıxmasının və dünya miqyasında 
müstəqil siyasət həyata keçirən 
dövlət kimi tanınmasının təməlləri 
bu qayıdışdan başlanır. Eyni 
zamanda, ölkəmizin müstəqil 
siyasətlə beynəlxalq aləmdə 
layiqincə təmsil olunması da 
məhz bu tarixlə bağlıdır. Dövrün 

hadisələrinə və o zaman baş 
verənlərin siyasi xronalogiyasına 
diqqət edəndə belə bir qənaət 
hasil olur: o günlərdə ulu öndər 
dahiyanə qərarları və sarsılmaz 
iradəsi ilə tarixin hökmü ilə bərpa 
edilmiş Azərbaycan dövlətçiliyini 
xilas etmiş və parçalanmaq, yox 
olmaq təhlükəsindən xilas etmiş-
dir. Bu tarixi nailiyyət 1993-cü il 
iyunun 15-də ulu öndər Heydər 
Əliyevin hakimiyyətə qayıdışı ilə 
mümkün olmuşdur. 

Doğrudan da, o böhranlı 
günlərdə və aylarda xalqımız və 
dövlətimiz qarşısında ən böyük 
və zəruri missiyanı yerinə yetirmiş 
ulu öndər dövlət müstəqilliyinin 
qorunub saxlanması üçün heç 
kəsin və heç bir qüvvənin baca-
ra bilməyəcəyi tarixi vəzifənin 
öhdəsindən xalqı səfərbər etməklə 
gəlmişdir. Ümummili liderin dediyi 
kimi, müstəqilliyi qoruyub saxla-
maq onu qazanmaqdan da çətin 
olmuşdur. 

15 iyunadək olan şəraitə 
baxış 1991-ci il oktyabtın 18-də 
dövlət müstəqilliyi bərpa edilən 

Azərbaycan Respublikasına qarşı 
bir tərəfdən Ermənistanın əsassız 
ərazi iddiaları ilə bir neçə il əvvəl 
başladığı hərbi təcavüz davam 
edir, bu respublikanın tarixi torpaq-
larında yaşayan azərbaycanlılar 
qovularaq qaçqına çevrilir, 
təcavüzün gedişində ərazilərimiz 
bir-birinin ardınca işğal edilir, 
tarixi mənsubiyyətini itirmək üçün 
yaşayış məntəqələri yandırılır, 
əhali məcburi köçkün edilir, digər 
tərəfdən isə hakimiyyət uğrunda 
müxtəlif qruplaşmalar arasında 
amansız mübarizə gedirdi. 

1992-ci ilin may ayında 
Azərbaycan Xalq Cəbhəsi si-
lahlı yolla hakimiyyəti devirdi. 
Ölkədə AXC – Müsavat iqtidarı 
quruldu. Lakin yeni hakimiyyət 
Azərbaycanın problemlərini nəinki 
həll edə bilmədi, əksinə, onları 
daha da dərinləşdirdi. İdarəçilikdə 
səriştəsizlik, problemləri yanlış 
qoyma və həllinə primitiv, məhdud 
yanaşma, idarəçilik bacarığının 
olmaması, hakimiyyətin qanunve-
rici, icraedici və məhkəmə qanad-
ları arasında qarşıdurma ölkəni 
böhrana gətirib çıxardı. 

Dövlət müstəqilliyinin 
bərpasında ötən müddət ərzində 
bir neçə dəfə hökumət dəyişmişdi. 
Yürütdüyü siyasətlə xalqdan ayrı 
düşmüş hakimiyyət ona bəslənən 
ümidləri doğrulda bilmirdi. 
Cəbhədəki uğursuzluqlar bir-
birinin ardınca gəlirdi. Hakimiyyət 
mövcud problemləri həll etmək 
iqtidarında deyildi. Ölkənin şi-
malında və cənubunda xaricdən 
qızışdırılan separatçılıq hərəkətləri 
Azərbaycanı didib-parçalayır, 

milləti və ölkəni dağıdan, dövlətin 
varlığını təhdid edən qondarma 
qurumlar yaradılırdı. 

Dövrün tarixi mənzərəsinə 
nəzər salanda adamı dəhşət 
bürüyür: Ermənistanın işğalçılıq 
siyasəti nəticəsində Azərbaycan 
ərazilərinin 20 faizi işğal altında 
idi, 1 milyona yaxın soydaşı-
mız doğma yurd-yuvasından 
didərgin düşmüşdü. Gündən-günə 
dərinləşməkdə olan siyasi və 
sosial-iqtisadi böhran nəticəsində 
dövlətin təhlükəsizliyinin təmin 
edilməsində hakimiyyət boşluğu 
yaranmış, ölkə idarəolunmaz 
durumla üzləşmişdi. Baş alan 
xaos və anarxiya xalqda o vaxtkı 
naşı və xəyanətkar rəhbərliyə 
qarşı inamsızlıq yaratmış, əhalinin 
gələcəyə olan ümidlərini sarsıt-
mışdı. 

Ermənistanın təcavüzkar plan-
larının və hücumlarının qarşısının 
alınmaması xalqı fəlakətlə üz-üzə 
qoymuşdu. Tarixən təkmillətli ölkə  
olmuş Azərbaycan dağılırdı. Bu 
azmış kimi, 1993-cü il iyunun 4-də 
Gəncədə vətəndaş qarşıdurma-
sı baş verdi. Hərbçilər Bakıya 
doğru yürüş etdilər. Azərbaycan 
öz tarixində o zamanadək görün-
məmiş bir faciənin - qardaşın bir- 
bi rinin qanının tökülməsi, vətən-
daş müharibəsi ərəfəsində idi.

Obyektiv siyasətçi və 
tarixçilərin vurğuladıqları kimi, 
Azərbaycan tarixində millət 
və cəmiyyət heç bir zaman bu 
qədər qütbləşməmişdi. Hissiy-
yatlara əsaslanan xarici siyasət 
yürüdülürdü. Beynəlxalq aləmdə 
Azərbaycanın səsi eşidilmirdi. 

Təşkilati, dövlət idarəçilik ba-
carığına və qabiliyyətinə malik 
olmayan, xalqın dəstəyini itirmiş 
hakimiyyət beynəlxalq aləmdə 
ölkəni təcridçiliyə gətirmişdi. Dip-
lomatiya dostlar əvəzinə daha çox 
düşmənlər qazandırırdı. Qonşular-
la münasibətlər gərgin idi. Ölkənin 
maraqları etibarlı qoruna bilmirdi. 
Azərbaycan dəhşətli bir vəziyyətə 
düşmüşdü. Bu, Azərbaycanın iqti-
sadi, siyasi, hərbi, mədəni, huma-
nitar və psixoloji həyatını tamamilə 
bürümüş ağır ümumi böhran idi. 

Ölkəni ağır şəraitdən kim və 
necə çıxara bilər? Belə bir tarixi 
şəxsiyyət, lider varmı? Çox-
lu mürəkkəb suallar qarşısında 
qalan və xilaskar axtarışında olan 
Azərbaycan xalqının nəzərləri 

uzun illər boyu yaxşı tanıdığı, 
dövlət idarəçilik bacarığına və 
liderlik keyfiyyətinə inandığı 
Heydər Əliyevə yönəldi və ümidlə 
ona üz tutdu. Xalqın inamına görə, 
yalnız Heydər Əliyev Azərbaycan 
dövlətini məhv olmaqdan, ölkəni 
parçalanmaqdan, dağılmaqdan 
xilas edə, xalqı mənəvi-psoxoloji 
böhrandan çıxara, Ermənistanın 
davam edən işğalını dayandı-
ra, ölkəni fəlakətə salmış xarici 
siyasət fəaliyyətini yeni əsaslar 
üzərində qura bilərdi. 

Xalqın təkidli tələbləri qarşı-
sında çarəsiz qalan Azərbaycan 
rəhbərliyi Naxçıvan Muxtar 
Respublikası Ali Məclisinin Sədri 
Heydər Əliyevi Bakıya dəvət 
etməyə məcbur oldu. Bu, taleyin 
verdiyi ağır, lakin əbədiyaşar və 
müqəddəs bir milli vəzifə idi. Bu 
zaman Bakıda hələ heç bir vəzifə 
tutmayan, millətin inam yeri olaraq 
milli liderlik missiyası daşıyan 
Heydər Əliyev təcili olaraq qiyamın 
baş verdiyi Gəncəyə getdi. Əhali 
ilə görüşərək şəraitlə yerində 
tanış oldu. Bakıya qayıtdı. Ağır bir 
şəraitdə iyunun 15-də Azərbaycan 
parlamentinin sədri seçildi. 

Məhz belə bir dövrdə Heydər 
Əliyevin xalqın çağrışına heç bir 
şərt qoymadan cavab verməsi 
və siyasi meydanda xilaskarlıq 
missiyasını gerçəkləşdirməsi 
dövlətimizi böyük təhlükələrdən 
xilas etdi. Hadisələrin gedişi və 
gündən-günə genişlənməkdə 
olan vətəndaş müharibəsinin 
təhlükəsini aradan qaldırmaq, 
siyasi sabitliyi bərpa etmək üçün 
səfərbər olan Azərbaycan xalqını 
bu nicata yalnız ulu öndər Heydər 

Əliyev çatdıra bildi. Onun yenidən 
hakimiyyətə qayıdışı, 1993-cü il 
iyunun 15-də Azərbaycan xalqının 
istəyi və təkidi ilə Azərbaycan Ali 
Sovetinin Sədri seçilməsi ölkə 
tarixinə Milli Qurtuluş Günü kimi 
yazıldı. 

Bu, Azərbaycanın ağır 
fəlakətlərdən, yox olmaq 
təhlükəsidən qurtulmasının 
yeganə yolu idi. Hadisələrin son-
rakı mərhələsi də təsdiq etdi ki, 
ümummilli lider Heydər Əliyevin 
hakimiyyətə qayıdışı Azərbaycanın 
müstəqillik yolunda onu inkişafa 
və irəliyə aparan mərhələ oldu. 
Ölkədə siyasi sabitliyin bərqərar 
olması iqtisadi tənəzzülü aradan 
qaldırdı. Tezliklə çörək növbələri, 
ərzaq qıtlığı  aradan qaldırıldı. 

Qanunların işləmə mexanizmi 
təmin olundu, adamların dövlətə 
və hakimmiyyətə inamının bərba 
olunması iqtisdi sektorun, aq-
rar sahənin, bank sisteminin 
ahəngdar işləməsinin təminatçısı 
olmdu. Bütün bunların sayəsində 
irimiqyaslı iqtisadi islahatlara 
başlandı. 

Atəşkəsin əldə olunması 
beynəlxalq aləmdə ölkəyə inamı 
artırdı, ulu öndərin 1994-cü ilin 
sentyabrında Azərbaycan nefti-
nin dünyaya ixracını təmin edən 
“Əsrin müqaviləsi”ni imzalaması 
daha bir uğurlu hadisə idi. Dün-
yanın aparıcı neft şirkətləri ilə 
imzalanan bu möhtəşəm layihə 
Azərbaycanın təkcə iqtisadi 
sahədə deyil, eləcə də siyasi 
arenada qazandığı yeni böyük 
uğur idi. Onun effektivliyini və 
səmərəsini Azərbaycan xalqı bu 
gün də görməkdə və faydalan-
maqdadır. Bu dünyanı bürüyən 
böhranlardan, eləcə də hələ də 
vidalaşmadığımız pandemiyada 
böhranın aradan qaldırılmasında 
önəmli vasitə oldu. 

Qeyd edilməlidir ki, dünya 
xəritəsində o qədər də böyük ol-
mayan Azərbaycan uğurlu siyasəti 
ilə təkcə öz vətəndaşlarının yox, 
bir çox ölkələrin əhalisinə də 
yardımçı oldu. Ölkəmizdə enerji 
təhlükəsizliyinin möhkəm təməlləri 
də o illərdə quruldu. Ulu öndər 
Heydər Əliyev 1994-cü ildə bazar 
iqtisadiyyatına keçid şərtlərini 
yaratmaqla ölkədə tam azad 
biznes mühitini formalaşdırdı. 
Bunun dünyaya fəal inteqrasiya 
üçün nə qədər vacib olduğunu 

sübut etməyə ehtiyac olmasa 
da, az zaman kəsiyində həmin 
siyasət öz bəhrəsini verdi. Yerli və 
xarici sərmayəçilərin hüquqlarının 
etibarlı şəkildə qorunması ökəyə 
kapital axınını sürətləndirdi və 
artırdı. Azad bazar münasibətlərini 
tənzimləyən hüquqi normativ akt-
ların və sənədlərin hazırlanması 
və qanuni qüvvəyə minməsi inki-
şafın hərəkətverici qüvvəsi oldu. 

Bu gün Azərbaycan sivil 
dünyanın önəmli bir parçasıdır 
və Qafqaz regionunda xüsu-
si mövqeyi və çəkisi olan lider  
dövlətdir. Böyük Türk dünyasının 
qüdrətli ölkəsi kimi qəbul edilən 
Azərbaycan cənab Prezident 
İlham Əliyevin uzaqgörən siyasəti, 
düşünülmüş islahatları və müdrik 

qərarları ilə yeni inkişaf yolunda-
dır. Ulu öndər Heydər Əliyevin 
əsasını qoyduğu bu yolun davam 
etməsi dövlətimizin və xalqımızın 
beynəlxalq miqyasda mövqelərini 
daha da möhkəmləndirməkdədir. 

Yüzillər keçəcək, Azərbaycan 
xalqı və dövləti mövcud olduqca 
dövlətimizi güclü və qüdrətli etmək 
istəyən, qarşıya çıxan problemləri 
həll etməyə çalışan rəhbərlər daim 
Heydər Əliyevin milli dövlətçilik və 
siyasi milliyyətçilik irsinə müraciət 
edəcəklər. Beləliklə, Azərbaycan 
xalqı və dövləti durduqca Heydər 
Əliyev də yaşayacaq, milli 
dövlətçilik haqqında nəzəri irsi 
və praktiki təcrübəsi daim canlı 
olacaq. 

Məhz ulu öndərin siyasi kur-
sunu uğurlu davamı sayəsində 
Azərbaycan dünyanın hərtərəfli 
inkişaf edən və bütün beynəlxalq 
aləmdə böyük nüfuz qazanan, 
artan potensialı ilə bölgənin ən 
qüdrətli dövləti olub. 44 günlük 
Vətən müharibəsində qazanılan 
möhtəşəm zəfər də bu uğurların 
bir daha təsdiqidir. İnanırıq ki, xal-
qımız və dövlətimiz bundan sonra 
da Prezident, müzəffər Ali Baş Ko-
mandan İlham Əliyevin rəhbərliyi 
ilə daha böyük xariqələrə imza 
atacaq, düşmənin xarabalıqlara 
çevirdiyi əzəli torpaqlarımızda –  
Qarabağda yeni həyat quru-
culuğunu sona qədər davam 
etdirəcək. 

Zaur ABDULLAYEV,  
Ədliyyə Nazirliyi Nərimanov 
Rayon İcra Şöbəsinin rəisi, 

ədliyyə müşaviri

Müstəqillik dövrü təqviminə 15 İyun Milli Qurtuluş 
Günü  kimi daxil olmuş bayram Azərbaycan xalqının 
çağdaş ictimai-siyasi həyatında və ümummilli taleyində ən 
önəmli və unudulmaz tarixlərdən biridir.  1 993-cü il iyunun 
15-də ulu öndər Heydər Əliyevin hakimiyyətə qayıdışı ilə 
Azərbaycan xalqının və dövlətinin həyatında müstəsna 
xilaskarlıq missiyası gerçəkləşdi. Ümummilli liderin yeni 
qazanılmış müstəqillyi itirilmək təhlükəsi ilə üzləşmiş 
ölkədə həyata keçirdiyi operativ-radikal tədbirlər hərbi-
siyasi böhranı aradan qaldıraraq qısa müddətdə sabitlik və 
dirçəlişi təmin etdi.

Xalqı öz həqiqi liderinə 
qovuşduran tarix

Gədəbəydə “Hüquqi dövlət quruculuğu və 
müstəqil Azərbaycan mediasının inkişafında 

Heydər Əliyev irsi” adlı konfrans keçirilib

15 iyun Milli Qurtuluş Günü ərəfəsində Gədəbəy Rayon Heydər Əliyev 
Mərkəzində Gədəbəy, Daşkəsən, Şəmkir rayon və Şəmkir hərbi prokurorları 
və həmin prokurorluqların əməkdaşları, rayonda fəaliyyət göstərən hüquq-
mühafizə orqanlarının rəhbərləri, media və qeyri-hökumət təşkilatlarının, eləcə 
də Gədəbəy rayon ictimaiyyətinin nümayəndələri və ziyalılarının iştirakı ilə 
“Hüquqi dövlət quruculuğu və müstəqil Azərbaycan mediasının inkişafında 
Heydər Əliyev irsi” adlı konfrans təşkil edilmişdir.

Konfrans iştirakçıları əvvəlcə ümum-
milli lider Heydər Əliyevin Gədəbəy 
şəhərinin mərkəzində ucaldılmış abidəsini 
ziyarət edib və sonra  Heydər Əliyev 
Mərkəzi ilə tanış olmuşlar.

Azərbaycan Respublikasının Dövlət 
Himni səsləndirildikdən sonra tədbirdə 
açılış nitqi ilə çıxış edən Baş Prokuror-
luğun Prokurorluqda istintaqa nəzarət 
idarəsinin rəisi Fazil Həsənəliyev fe-
nomenal şəxsiyyət, dahi lider Heydər 
Əliyevin qətiyyətli mübarizəsi nəticəsində 
Azərbaycanın müstəqilliyini əldə olunma-
sından sonra ölkədə aparılan hərtərəfli 
məhkəmə-hüquq islahatları, o cümlədən 
prokurorluq orqanlarının mahiyyət və 
struktur baxımından yenidən qurulmasını, 
yüksək nəzəri biliyə və peşəkarlığa malik 
kadrlarla komplektləşdirilməsini, fəaliyyətin 

beynəlxalq standartlara uyğun forma-
laşdırılmaqla müasir dövlət təsisatına 
çevrilməsini diqqətə çatdırmışdır.

Konfransda çıxış edən Gədəbəy 
Rayon İcra Hakimiyyətinin başçısının 
səlahiyyətlərini icra edən Natiq Nağıyev 
mötəbər tədbirin Gədəbəy şəhərində təşkil 
edilməsindən məmnunluğunu ifadə edərək 
dahi şəxsiyyət Heydər Əliyevin müstəqil 
Azərbaycan dövlətçiliyinin siyasi, ideoloji, 
iqtisadi əsaslarını yaratdığını qeyd etmiş, 
memarı və qurucusu ulu öndər Heydər 
Əliyev olan müstəqil Azərbaycan Respub-
likasının Prezident cənab İlham Əliyevin 
uzaqgörən siyasəti və müdrik rəhbərliyi 
nəticəsində regionun ən inkişaf etmiş 
ölkəsinə çevrildiyini vurğulamışdır.

Ulu öndərin zəngin və möhtəşəm 
dövlətçilik fəaliyyətində gənclər siyasətinin 

hər zaman xüsusi yer tutduğunu qeyd 
edən Gədəbəy rayon prokuroru Əli 
Babayev ümummilli lider Heydər Əliyevin 
xalqımız qarşısında misilsiz tarixi 
xidmətlərindən, şərəfli ömür yolundan 
və məharətli dövlətçilik təcrübəsindən 
danışmışdır.

Konfransda həmçinin Baş Prokurorlu-
ğun Mətbuat xidmətinin böyük prokuroru 
Kənan Zeynalov, Gədəbəy Rayon Ağsaq-
qallar Şurasının sədri Kərəm Məmmədov, 
Şəmkir Regional QHT Resurs və Təlim 
Mərkəzi İctimai Birliyinin sədri Fuad 
Bədəlov çıxış etmişlər. 

Tədbir iştirakçıları Azərbaycan 
Respublikasının Baş prokuroru Kamran 
Əliyevin ideya müəllifliyi əsasında ərsəyə 
gəlmiş ümummilli liderin xatirəsinə həsr 
olunmuş “Qanun naminə–Heydər Əliyev 
salnaməsi” adlı sənədli filminə baxmışlar. 

Daha sonra dövlət qurumları ilə qeyri-
hökumət təşkilatları və bölgə mediası ara-
sında operativ və səmərəli əməkdaşlığın 
qurulması məqsədilə fikir mübadiləsi 
aparılmışdır.

Hamlet QASIMOV, 
 “Xalq qəzeti”nin bölgə müxbiri

Cari ilin yanvar-aprel aylarında Azərbaycan Respubli-
kasının hüquqi və fiziki şəxsləri dünyanın 155 ölkəsindəki 
tərəfdaşları ilə ticarət əməliyyatları həyata keçirmiş,  
104 ölkəyə məhsul ixrac olunmuş, 144 ölkədən idxal 
olunmuşdur. 

Dövlət Statistika Komitə-
sindən verilən məlumatda 
bildirilir ki, gömrük orqanların-
da qeydiyyatı aparılmış, lakin 
gömrük rəsmiləşdirilməsi 
tam başa çatdırılmamış ixrac 
olunan xam neft və təbii qa-
zın statistik qiymətləndirilmiş 
dəyəri nəzərə alınmaqla 
2022-ci ilin yanvar-aprel 
aylarında ölkənin xarici ticarət 
dövriyyəsi 16 milyard 825,1 
milyon ABŞ dolları təşkil 
etmişdir. Ticarət dövriyyəsinin 
12 vmilyard 784,6 milyon 
dollarını və ya 76,0 faizi-
ni ölkədən ixrac olunmuş 
məhsulların, 4 milyard 40,5 
milyon dollarını (24,0 faizi-
ni) isə idxal məhsullarının 
dəyəri təşkil etmiş, nəticədə 
8 milyard 744,1 milyon dollar 
məbləğində müsbət saldo ya-
ranmışdır. 2021-ci ilin yanvar-
aprel ayları ilə müqayisədə 
xarici ticarət dövriyyəsi faktiki 
qiymətlərlə 73,9 faiz, real 
ifadədə 9,8 faiz artmışdır. 
İxrac real ifadədə 18,3 faiz 
artmış, idxal isə 4,8 faiz azal-
mışdır. 2022-ci ilin yanvar-
aprel aylarında qeyri neft-qaz 
məhsullarının ixracı əvvəlki 
ilin eyni dövrü ilə müqayisədə 
faktiki qiymətlərlə 38,5 faiz, 
real ifadədə 25,0 faiz artaraq 
965,5 milyon dollar təşkil 

etmişdir. Dövlət Gömrük 
Komitəsindən daxil olmuş 
məlumatlara əsasən ölkənin 
xarici ticarət dövriyyəsinin 
37,4 faizi İtaliya, 12,3 faizi 
Türkiyə, 5,6 faizi Rusiya, 
4,0 faizi Çin, 3,5 faizi İsrail, 
2,9 faizi Birləşmiş Krallıq, 
2,6 faizi Ukrayna, 2,5 faizi 
Portuqaliya, hər biri 2,4 faiz 
olmaqla Hindistan, Almani-
ya və Yunanıstan, 2,1 faizi 
Gürcüstan, 1,8 faizi İspaniya, 
1,6 faizi Tailand, 1,4 faizi Qa-
zaxıstan, 1,1 faizi Tunis, 1,0 
faizi İran, 13,0 faizi isə digər 
ölkələr ilə aparılmış ticarət 
əməliyyatlarının payına düş-
müşdür. 

 İxracın 49,3 faizini İtali-
yaya, 10,7 faizini Türkiyəyə, 
4,6 faizini İsrailə, hər biri 3,4 
faiz olmaqla Portuqaliya və 
Birləşmiş Krallığa, 3,1 faizini 
Yunanıstana, 2,8 faizini Hin-
distana, 2,7 faizini Ukrayna-
ya, 2,6 faizini Gürcüstana, 
2,3 faizini İspaniyaya, 2,0 fai-
zini Tailanda, 1,7 faizini Rusi-
yaya, 1,6 faizini Almaniyaya, 
1,5 faizini Tunisə, 1,1 faizini 
İsveçrəyə, hər biri 1,0 faiz 
olmaqla Rumıniya və Vyet-
nama, 0,8 faizini Çexiyaya, 
4,4 faizini isə digər ölkələrə 
göndərilmiş məhsulların 
dəyəri təşkil etmişdir. 

Qeyri neft-qaz məhsulları 
üzrə ixracın dəyərində 
Türkiyəyə (34,6 faiz), Rusi-
yaya (19,9 faiz), Gürcüstana 
(6,3 faiz), İsveçrəyə (5,3 faiz), 
ABŞ-a (4,1 faiz), İtaliyaya 
(3,3 faiz), Braziliyaya (2,0 
faiz), Niderlanda (1,9 faiz), 
Özbəkistana (1,4 faiz), Qaza-
xıstana (1,4 faiz), Rumıniyaya 
(1,4 faiz), Latviyaya (1,2 faiz), 
Argentinaya (1,2 faiz), Çinə 
(1,2 faiz) göndərilmiş malların 
payı üstünlük təşkil etmişdir.

 Ölkəyə idxal olunmuş 
məhsulların ümumi dəyərinin 
17,2 faizi Rusiya, 17,0 faizi 
Türkiyə, 15,4 faizi Çin, 5,0 
faizi Qazaxıstan, 4,6 faizi 
Almaniya, 3,7 faizi İran, 2,7 
faizi ABŞ, hər biri 2,4 faiz 
olmaqla İtaliya və Ukrayna, 
1,9 faizi Koreya, 1,7 faizi 
Birləşmiş Krallıq, hər biri 
1,6 faiz olmaqla Yaponiya 
və Fransa, hər biri 1,4 faiz 
olmaqla Türkmənistan və 
Hindistan, 1,1 faizi Norveç, 
1,0 faizi İndoneziya, 17,9 faizi 
isə digər ölkələr ilə aparılmış 
idxal əməliyyatlarının payına 
düşmüşdür.

 2022-ci ilin yanvar-aprel 
aylarında əvvəlki ilin eyni 
dövrü ilə müqayisədə mühüm 
məhsul növlərindən təzə 

tərəvəz ixracı 27,0 faiz, tü-
tün– 2,9 dəfə, çay – 37,7 faiz, 
mineral gübrələr – 6,0 dəfə, 
emal olunmamış alüminium– 
84,1 faiz, qara metallardan 
çubuqlar – 3 70,4 faiz, qara 
metallardan borular – 17,1 
faiz, sement klinkerləri – 2,8 
faiz, bentonit gili – 10,7 faiz 
artmış, təzə meyvə ixracı 
isə 4,4 faiz, şəkər – 46,1 
faiz, bitki yağları – 23,7 faiz, 
meyvə və tərəvəz şirələri – 
25,1 faiz, meyvə və tərəvəz 
konservləri– 23,4 faiz, kartof 
– 11,3 faiz azalmışdır. 

2021-ci ilin yanvar-aprel 
ayları ilə müqayisədə 2022-ci 
ilin yanvar-aprel aylarında 
bitki yağları idxalı 10,2 faiz, 
təzə meyvə – 7,1 faiz, kərə 
yağı, digər süd yağları və 
pastaları – 29,5 faiz, unlu 
qənnadı məmulatları – 16,5 
faiz, kartof – 7,4 faiz, çay - 
16,4 faiz artmış, buğda idxalı 
isə 16,1 faiz, xam şəkər – 
22,7 faiz, şokolad və şokolad 
məhsulları – 6,4 faiz, təzə 
tərəvəz – 39,5 faiz, mal əti– 
57,6 faiz, siqaretlər – 85,2 
faiz, minik avtomobilləri – 1,7 
faiz azalmışdır. 

Samirə ƏLİYEVA,  
“Xalq qəzeti”

Azərbaycan yanvar-aprel aylarında 155 ölkə ilə 
xarici ticarət əlaqələri saxlamışdır 


